
 

Tusagassiutinut nalunaarut 

2014-imi nunanut allanut niuerneq 

Niuernerup oqimaaqatigiissinnerani amigartoorut ukiut tulleriit 
pingasut appariartoq  

2014-imi nioqqutissanik avammut tunisineq 3.028 mio. koruunit nalinginik 

isertitaqarfiuvoq. Tamanna ukiumut siulianut sanilliullugu 277 mio. koruuni-

nik isertitsiffiuneruvoq, qaffariaat procentinngorlugu 10,1-iulluni. Isertitsine-

runeq Avaleraasartuunik Qaleralinnillu nunanut allanut tunisinerunermiit 

pivoq, taakkunannga nunanut allanut tunisat 236 mio. koruuninik aammalu 

143 mio. koruuninik ukiup siulianut sanilliullugu qaffariarsimammata. 
 

2014-imi nunat allat nioqqutissiaannik nunatsinnut eqqussuineq 4.306 mio. 

koruuninik naleqarpoq, ukiup siulianut sanilliullugu 310 mio. koruuninik 

appariarfiulluni. Appariaammut tunngaviuneruvoq Ikummatissiat taak-

kunanngalu tunisassiat eqqussorneqarnerisa annikilleriarnerat, 2014-imi 

ukiup siulianut sanilliullugu nioqqutissianik taakkunannga eqqussuineq 204 

mio. koruuninik appariarmat. 

 

Takussutissiaq. Niuernermi oqimaaqatigiissut 2010-2014 

 2010 2011 2012 2013 2014 
2013-miit 2014-
mut allannguutit 

   1.000 kr.   1.000 kr. Pct. 

Niuernermi 
oqimaaqatigiissut  . . . . . . . . . . . . . . . .   -2.600.225 -2.714.329 -2.213.198 -1.864.494 -1.276.815 587.680 -31,5 

Eqqussuineq  . . . . . . . . . . . . . . . . . . . . . . . .   4.794.712 5.350.648 4.995.811 4.616.047 4.305.636 -310.411 -6,7 
Nunanut allanut tunisineq . . . . . . . . . . . . .   2.194.487 2.636.319 2.782.612 2.751.553 3.028.822 277.269 10,1 

 

Qulaani allannguutitut saqqummiunneqartut kinguneraat niuernermi oqi-

maaqatigiissutsip amigartoorfiunerata 588 mio. koruuninik millinera, takus-

sutissiaq malillugu 42 pct.-iusoq. 

 

2014-imi 3. kvartalimi nunanut allanut niuernermi kisitsisaasut avammut 

saqqummiunnerannut atatsillugu, avaleraasartuunik avammut nioqquteqar-

neq 617 mio. koruuninik naleqartinneqarpoq. Ukiorlu 2014 tamakkerlugu 

nunanut allanut niuernermi kisitsisaasut avammut saqqummiunneranni, Ka-

laallit Nunaanni Naatsorsueqqissaartarfik paasissutissanik nutaanik pissarsi-

neragut, avaleraasartuunik avammut tunisinerup nalinga appartinneqarpoq. 

Taamaalilluni avaleraasartuunik avammut tunisinerup nalinga 326 mio. ko-

ruuninik appartinneqarluni. Saqqummersitap kapitali 7-ani tamanna paasis-

assarsiffigiuk.  

 



2014-imi nunanut allanut niuerneq - xxxx 2 

Tamanna takuneqarsinnaavoq saqqummersitami ”Nunanut allanut niuerneq 

2014”  Naatsorsueqqissaartarfiup nittartakkamini www.stat.gl-i mi saqqum-

merseqqammigaani.  

 

Paasisaqarnerorusukkaanni saaffigineqarsinnaavoq Naatsorsueqqissaartafiup 

pisortaa Aders Blaabjerg e-mail-kut abla@stat.gl imaluunniit oqarasuaatikkut 

(toqqaannartoq) 34 57 81.  

 

Inussiarnersumik inuulluaqqusillunga 

